EDITAP JESUS YE UKWAN UBIERIKPE
Matthew 26:47-68; 27:1-2, 11-26
OYOQHQ UKPEP-NKPQ 63
Eke Mkparawa
IKQ IBUOT: “Owo ese enye ke ndek, enyuii esin enye; enye edi owo ukut, onyuin emehe ke mfuhe” (
Isaiah 53:3).
Emum Jesus Nte Owo-iikpokobi

Christ ama akan ke efiwan spirit oto ke edibofi akam nno Ete, oruk akam emi akasiahade Enye ibibiak nte akwa
ntoi lyip. ldahaemi Enye adaha asana sun ye mbet Esie aka ndisobo ye asua. Ndien ¢odoho mbet ete ke anditap
ekpere; edi mbemiso Enye okure iko oro, udim mbon afai Rome ye ndioi mme ewet-awed (scribe) ye Pharisee
ebioniore, ekama ofut ye eto. Judas ekedi andida otu owo oro usuii, ndien enye oworo aka iso man otim Jesus inua.
Owo ekeme ndikere ete ke akpana enye enyene okposoii but abafia idiok edinam esie emi akpanamde enye okuyom
mbet baba kiet okut enye, edi emi ekedi kiet ke ediomi emi enye akanamde ye mme ikpo oku.

Kpukpru ini Jesus ama esinyene mbom ye mfonido ono otu owo. Enye ekesisana anam nti utom. Edi idahaemi
mme asua Esie edi ke okoneyo ndimum Enye nte owo-fikpokobi me nte ata abiat-ibet. Jesus ikanwanake ye mmeo,
edi ama odu nkpo emi anamde ¢son ye mmo ndimum Enye. Ini kiet mme ikpo oku ema edon ete emum Jesus, edi
ke mmo efiakde mmimumke Enye, ikukure mfana mmo ekedi, “Akananam owo itifike iko nte owo emi” (John
7:46). lko inua Esie ekebin mmo emi ekekade ndimum Enye. Kpa idem ini emi, ke ifiwaii emi akwa otu mme
idiok owo ekedude, mmgo efiak edem enyun eduonio ke ison ke ini Jesus odohode mmo ete ke Imo idi Enye emi
mmo eyomde. Enye ama okpon akan owo; Enye ekedi Eyen Abasi, onyui enyene kpukpru odudu ke Enyon ye ke
ison edieke Enye okpokoyomde ndida oro nnam iikpo. Enye ikpakanaha ayak ndigi owo oro ebop Enye. Abasi
ama ekeme ndidon legion mme angel duopeba (emi ekedide 70,000 me akande oro) kiet ke otu oro ekpekeme
ndisobo kpukpru mme asua Christ ke edituk mmo ini kiet. Edi oro ikedighe uduak Abasi. Edi ama “ekem ini
Andinyafia,” ndien akana nte ewot Enye nte Eyen-eroi Uwa.

Mmeme Owo Ke Esiode Abasi Efep

Da mme angel emi Jesus okpokokotde domo ye ekpri ofut Peter. Nkukure se Peter ekekemede ndinam ekedi
ndisibe uton asafia-utom kiet. Oro owut nte nnyin imemde ke edade edomo ye odudu Abasi nnyin. Edi edieke
ekpekedide uduak Abasi ono mbet ndifak Qboii mmo, owo kiet ekpekeme ndinam akwa utom. “Edieke Abasi
adade ye nnyin, anie edikeme ndibiofi¢ nnyin?” (Nwed Mbon Rome 8:31). Nko “Owo mbufo kiet eyebine tosin:
koro edi Jehovah Abasi mbufo aiwana ekon ono mbufo” (Joshua 23:10). Akwa udim ekod ye ofut ye eto mmo
ikpefiwamke edieke ekpekedide uduak Abasi ono Jesus ndiboho.

Jesus ama ayak mbon-ekon eda Enye eka ke efe ikpe; kpukpru mbet Esie enyuii ekponi Enye. Jesus emi
akanamde uwa emi okponde akan, ama ono uwem Esie ke ibuot mme asua Esie; eketie nte Enye inyeneke baba
ufan kiet ke akwa ini nnanenyin Esie. Nte nnyin ikpemaha Andinyana ke ntak ekom-urua emi Enye ekekpede?

Mme Ntiense Nsu

Ke akpa ifet, ekeda Jesus eka ke ufok akwa oku. Ekot mme ntiense ete etifi ikpo edian Jesus, edi mmo
ikekemeke ndikut baba owo kiet, koro akananam Enye inamke idigk-fikpo. Ke akpatre ntiense nsu iba eworo edi,
edi iko nsu mmo ikasanake uyo Kiet. lkpanaha eda iko ntiense mmo ke iikpo, edi mme Jew ema eyat esit tutu mmo
enam nte iko oro ama enen. Kiet ke otu mme ntiense oro okodoho ke Jesus ama etin ete, “Nyewuri temple emi
edade ubok ebop, ndien ke usen ita nyebop efen emi midaha ubok ibop” (Mark 14:58). Edi oro ikedighe se Jesus
eketinde. Mme iko Esie ekedi, “Ewuri temple emi, ndien nyedion enye ke usen ita” (John 2:19). Enye eketifi abana
ikpohidem Esie ete ke owo eyesobo enye, edi Enye ke Idemesie eyenam enye afiak eset. Enye iketifike ikpo ndomo
kiet ibana ufok.

Efen, Akwa Oku ama odoho Jesus etii ikpo adian Idemesie. Oro, fiko, ikenenke ye mbet Sanhedrin, esop ukara
mme Jew. Ke idem idahaemi owo okpodohode ete ke imedue, iko eke enye etinde adian idemesie ikpedighe se
edade. Nkukure usun ndibiom enye ikpe ekpedi edieke iko-ntiense akpaniko emi owo iba efen etifide asanade kiet.

Mme owo ema efiari Jesus etap ke iso; emia Enye; enyuii etin iko esuene Enye. Kpukpru emi ikedighe nte mbet
mme Jew asanade. Ekeda owo-fikpokobi nte owo eke miduehe isop tutu eyarade ndudue esie; edi iyaresit otu owo
emi ama anam mmeo efre kpukpru mbet edu-uwem mmo.

Oku ama ayat esit ke iko-ntiense Christ tutu enye awai edisine-fikpo esie, onyun oyom ewot Jesus. Edi ema
ebebem iso ebiere oro ke otu mme Jew mbemiso etofio idem ikpe. lkpe oro ekedi enyofi-enyon edinam man eyuho
mmo emi ekpebupde mbume ke abafia uto usop-usop ubierikpe mkpa oro.

Ekana Peter

Peter okodu ke mmon ke ini Andinyana okobode esuene emi? Enye eketiene nsan-nsan man okut se iditibede,
okonyun odu ke ata idiok idaha. Ke akpa ifet, enye ama etre ndikpeme nnyun mbon akam, ekem editiene Jesus
nsan-nsan. Oro edi idaha iba eke kpukpru nnyin inyenede ndikpeme. Ke itrede ndibon akam ye ndikot Nwed

Abasi, oro edi ndineme ye Oboi, akwa ufai eyedu ke ufot nnyin ye Andinyana, ndien edieke ikade iso ntre iyekaii
Enye emi akafakde ukpon nnyin.

Ke ini idomo okosimde Peter enye ikekemeke ndisono nda. Ekpri eyen afiwan eketifi ete ke enye edi owo-mbet
Jesus, edi enye akan. Emi ekedi Peter emi okoburede mbure ete ke imo iyekpa ke ntak Jesus. Adana didie ke nnyin
inana uiiwam ke odudu idem nnyin! Ikebighike mbon efen ediono Peter, ndien enye akan ete akananam imo ifiokke
Jesus. Ke akpatre esit ayat enye tutu enye osuiii isufi.

Ekiko Qkpok

Ke ndo-ndo oro ekiko ama okpok, ndusuk ama ¢son akan uyom obuma ke uton Peter. Nso ikanam idem aduai
enye? Koro Jesus ama otot enye ete mbemiso ekiko okpok ke Peter eyekan Imo utim ikata. Jesus ama okop fiko
nte ekiko okpokde, onyun owoiiore enyin mfuho Esie ese esin-ifik, edi, mmeme owo-mbet Esie. Oh, nso oruk
mfuho okoto ke esit Peter! Enye ama eti ete ke Oboii ama enen ke kpukpru se Enye eketifide adian imo; ndien enye
ama oworo akatua ndot-ndot eyet.

Edi idorenyin ama odu ¢no Peter. Enye ama akabare esit. Idighe koro idiok-iikpo mmo okponde edinam mme
anam-idiok etre ndika Heaven, edi edi, koro mmo esinde ndikabare esit. Peter ama atua mkpofiok onyun akabare
esit ndien ke edikem ini akabare edi adaha ke ufok-Abasi onyuii osofio mbet eken idem. Ke usen Pentecost, ke ama
okobo uduok-mmon Edisana Spirit, enye okokworo uto utibe Iko Abasi emi tosin owo ita ekekabarede esit usen
kiet. Ke ediwak isua edinam akpaniko ema ekebe, ema ewot enye ke ntak Christ emi enye akakande ini kiet ko.

Enam Ikpe QOmuhe

Ikpe ama aka iso ntem ke ufok Caiaphas, ndien ke usiere mmo ema enyime ke ubierikpe ete ke Christ odot
mkpa. Ke mbet mme Jew, uto ikpe oro ekenyene ndika iso usen ita: ke akpa usen akana nte eno ubierikpe; oyoho
usen iba ekedi nditono ntak nse ubierikpe oro, ndien mme ebierikpe ekenyene ndinam esisit nte mmo ekemede
ndiwoiiore esit mmo mkpoii ikpe oro; ke oyoho usen ita mmo ekenyene ndisobo nnyui mfiak nno ubierikpe. Edieke
ebierikpe okobiomde akanidem ikpe, enye ekeme ndikpuhore ubierikpe esie, edi edieke ekebierede ete ke “iduehe”
ke akpa ifet, ikekemeke ndikpuhore. Ntem, ema eno owo ¢yoho ifet man oboho. Edi ikpe Jesus ikedighe ntre;
ekenam usop-usop ke ekpri ini ke okoneyo kiet.

Jesus Inyeneke Ndudue

Mme Jew ekedu ke idak ukara mbon Rome, ndien ikpe ekededi eke abaniade ubierikpe mkpa ekenyene ndiyak
nno mbon Rome ndikpe. Ntre, ke ndaii-nsiere, otu owo eda Owo-iikpokobi mmo eka ikpe ke iso Pilate. Ke Pilate
ama ekeneme ye Jesus ke esisit ini, enye odoho ete, “Nkwe ndudue ke owo emi.” Mme Jew ikamaha ntre. Mmo
ekeyom Pilate obiom enye ikpe mkpa oto ke iko mmo, ke enye mikopke otim ofon. Nte Pilate ikponimke iko mmo
ke akpaniko?

Christ Ke Iso Herod

Ke ini Pilate okopde ete ke Jesus oto ke Galilee, enye ekekere ete ke imekeme ndifep ubierikpe ke nding Enye
esok Herod emi ekedide andikara nkad idut oro. Herod ama adara ndikut Jesus koro enye okokopde abafia mme
utibe-fikpo Esie onyun odori enyin ndikut ndusuk utibe-fikpo oro. Edi Obof inamke utibe-iikpo Esie ndinem owo
esit. Ke ini Jesus odopde miboroke Herod iko, mbon-ekon esak Enye, esine Enye ediye ofon-idem, enyun enam
nte fikpo eke ekponode Enye nte edidem. Herod ikoyomke ndino ubierikpe, ke ntre ema efiak eno Jesus esok Pilate.

Jesus Mme Barabbas?

Ke uto ini emi, fiwan Pilate ama adaba idiok ndap onyuii efehe ndik ete ke edieke Pilate ayakde Jesus ono mkpa
akwa ndutime eyesim mmo. Pilate ama okop ndik nko, onyun eti ete ke edi ido ndisana owo-nkpokobi Jew kiet
nyak ke ini Usoro Nsana-mbe kpukpru isua. Ndusuk, enye ekemek akpatre idiok owo, nte enye ekerede, owot-
owo, emi akafinade owo uwem, onyui ono mme Jew ufan ndimek ata-ing emi me Jesus. “Enye ekekere ete edi nte
ededi mmo eyeyak Jesus, edi mmo efiori “idighe owo emi, edi Barabbas.” Pilate ekere ete iyenam mmo ekop mbom
ebana Jesus edieke iyakde emia Enye; ndien iyesana Enye iyak, edi mmo efiori “Ewot Enye ke krgs.” (Ikenenke
ke mbet mmo ndimia owo mbemiso ebiere ikpe esie).

Pilate ama otim okut ke Jesus edi edinen owo, edi enye ikenyeneke uko ndida ke se enye okofiokde ete enen.
Enye ekefehe otu owo. Ada ke iso mmo eyet ubok esie odomo ndisio idemesie mfep ke edinam unana uko esie,
edi ubiomikpe esie ke iso Abasi idighe nte ekemede ndiyet mfep.

Ndutuhg Mme Jew

Mme Jew ekedoho ete “Tyip Esie akpakam okobo nnyin ye ndito nnyin.” Mmo ekpekam efigk se eketinide!
Ikebighike ke Jesus ama akakpa, ema esobo Jerusalem, mme Jew enyud ekut okposoii ndutuho ye unana. Nte
Josephus, ewet mbuk-eset etinde, ema ewot mme 1,100,000 enyuin emum 97,000 ke mbuot-ekoni. Oro ekedi fitoiio
ukut mmo. Mmo ke ekokut ukut tutu osim emi koro mmo eketrede ndidieiio Messiah mmo ke ini enye ekedide,
edi eyak enye eno mkpa but ye esuene ke kros. Ke ini Jesus editofiode ntak edi, mme Jew eyefiok Enye, enyuii
etua ebafia enye “emi mmo ekekimde” (Zechariah 12:10).

agrwdE

MME MBUME
Anie akatap Jesus? Ke okuk ifai?
Otu owo ekekut Jesus ke mmon? Ke nso utg ini?
Nso ikotibe ing mbet Jesus ke ini Enye akakabarede edi owo-fikpokobi?
Nte ema ekpe ikpe Jesus nte enende?
Nso ikedi ubierikpe ye ufen?

